
FAQ BERKENAAN PERSONEL MYSTEP  

Jabatan Perikanan Malaysia 

Tarikh Kemaskini : 23 Disember 2020 (v1) 

 

Bil. Soalan Jawapan 

Pelantikan MySTEP  

1. Bolehkah PSH sedia ada dilantik terus 

sebagai Personel MySTEP tanpa membuat 

iklan? 

 

Pelantikan baru hendaklah melalui 

iklan, manakala pelantikan PSH sedia 

ada atau yang tamat pada 31 

Disember 2020 boleh terus dilantik 

menjadi personel MySTEP mengikut 

tatacara yang telah digariskan dalam 

Garis Panduan Perolehan 

Perkhidmatan Personel MySTEP di 

bawah inisiatif Short-Term 

Employment Program (MySTEP) 

Tahun 2021.  

 Sekiranya tarikh tamat kontrak PSH sedia 

ada adalah 31 Disember 2020, bilakah 

pegawai berkenaan boleh/akan dilantik 

sebagai Personel MySTEP? 

 

Pegawai boleh dilantik menjadi 

personel MySTEP bermula 1 Januari 

2020 dengan tempoh lantikan antara 

satu (1) bulan hingga dua belas (12) 

bulan mengikut keperluan dan kadar 

upah berdasarkan kelayakan 

akademik dan tahap kesukaran 

tugasan (output) yang telah 

ditetapkan. 

 Sekiranya kontrak PSH tamat pada tahun 

2021 (contohnya 3 Februari 2021), adakah 

pegawai tersebut secara automatik dilantik 

sebagai personel MySTEP? 

 

Kontrak sedia ada boleh diteruskan 

sehingga tarikh tamat iaitu 3 Februari 

2020. Selepas tempoh itu, sekiranya 

terdapat keperluan, pelantikan baru 

personel MySTEP boleh dilakukan 

oleh pentadbir PSM di PTj tersebut 

mengikut tatacara yang telah 

digariskan dalam Garis Panduan 

Perolehan Perkhidmatan Personel 

MySTEP di bawah inisiatif Short-

Term Employment Program 

(MySTEP) Tahun 2021. 

 Bagaimana kaedah yang boleh dilakukan 

sekiranya PTj tidak mempunyai peruntukan 

OS29000 yang mencukupi untuk melantik 

personel MySTEP yang baru? 

 

Pelantikan personel MySTEP 

dicadangkan untuk menggunakan 

peruntukan sedia ada di bawah 

OS29000 sahaja bagi mengelakkan 

gangguan terhadap pengisian 

jawatan baharu bagi tahun 2021 

dan perancangan penempatan/ 

pertukaran. Namun, sekiranya 

terdapat keperluan untuk melantik 

personel MySTEP yang baru kerana 

beban tugas yang meningkat, PTj 

boleh menggunakan peruntukan bagi 

emolumen daripada jawatan kosong 

pada gred lantikan yang akan 

dipindahkan ke OS29000. Pengisian 

dan tanggung kerja tidak boleh 

dilaksanakan di jawatan tersebut 

sepanjang tempoh personel 

MySTEP ditempatkan. Namun, PTj 

hendaklah memberikan justifikasi dan 

mengemukakan permohonan 

tersebut untuk kelulusan MOF 

terlebih dahulu melalui BKP, DOF 

 Sekiranya sebelum ini PTj tidak membayar 

upah PSH menggunakan peruntukan 

OS29000, masih bolehkah pegawai 

tersebut dilantik sebagai personel 

MySTEP? 

 

Bergantung kepada peruntukan 

OS29000 sedia ada yang mencukupi. 

Elaun dan Kelayakan Kemudahan 

 Adakah personel MySTEP masih layak 

menerima Bantuan Khas Kewangan (BKK) 

sebagaimana yang diumumkan semasa 

pembentangan Bajet 2021? 

Menurut FAQ yang dikeluarkan oleh 

pihak JPA pada Perkara No. 20, 

personel MySTEP layak menerima 

BKK. 

 Bolehkah personel MySTEP membuat 

tuntutan perjalanan (TNT) dan tuntutan 

lebih masa (OT)? 

 

Personel MySTEP bukan pegawai 

awam dan tidak tertakluk kepada 

Peraturan-Peraturan Pegawai Awam. 

Mereka tidak layak membuat tuntutan 

perjalanan (TNT) dan tuntutan kerja 

lebih masa (OT).  

 Adakah personel MySTEP dibenarkan 

memohon kebenaran keluar 4 jam (time-

off)? 

 

Personel MySTEP bukan pegawai 

awam dan tidak tertakluk kepada 

Peraturan-Peraturan Pegawai Awam. 

Namun, budi bicara Ketua Jabatan 

boleh mempertimbangkan 

permohonan tersebut. Sekiranya 

output personel MysTEP tersebut 

berkaitan masa (contoh menjaga 

kaunter tiket caj Taman Laut selama 

8 jam setiap hari), tempoh waktu 

time-off yang telah digunakan 

hendaklah digantikan untuk 

mengelakkan pemotongan kadar 

upah yang layak diterima.  

 Sekiranya cuti yang telah diperuntukkan (12 

hari sepanjang tempoh kontrak) tidak habis 

digunakan? Adakah akan terus luput atau 

boleh digantikan dalam bentuk wang? 

 

Tempoh cuti 12 hari itu adalah dikira 

secara purata (pro-rate) sepanjang 

tempoh kontrak dan tidak boleh 

digantikan dalam bentuk wang dan 

tidak boleh juga dibawa ke hadapan. 

Sekiranya tidak digunakan, akan 

luput.  

Kadar Upah 

 Adakah personel MySTEP tertakluk kepada 

caruman KWSP dan PERKESO? 

 

Ya. Kadar upah yang ditetapkan 

dalam Jadual 1 Garis Panduan ini 

adalah termasuk caruman PERKESO 

dan KWSP.  

 Bagaimana kiraan gaji personel MySTEP? 

Adakah secara harian ataupun bulanan? 

 

Kiraan kadar upah personel MySTEP 

adalah berdasarkan output yang 

dicapai secara bulanan. Contoh 

kiraan adalah seperti di Lampiran 3, 

mukasurat 19 & 20. Output yang 

ditetapkan boleh berdasarkan masa, 

kualiti atau kuantiti.  

 

Sekiranya output berkenaan tidak 

tercapai, hanya peratusan yang 

tercapai sahaja yang akan dibayar. 

Sekiranya personel MySTEP 

melakukan tugasan melebihi output 

yang ditetapkan, tiada bonus atau 

tambahan kadar upah diberikan 

kepadanya.  

 Adakah kadar gaji yang ditulis 

sebagaimana garis panduan sudah tetap 

dan tidak boleh melebihi kadar tersebut? 

 

Ya. Kadar upah yang digariskan 

dalam Garis Panduan tersebut 

adalah kadar maksimum (termasuk 

KWSP dan PERKESO) bagi 

sesebuah kelayakan akademik yang 

telah ditetapkan oleh Kementerian 

Kewangan dan JPA dan tidak boleh 

diubah. 

 Adakah gaji Personel MySTEP lebih rendah 

berbanding gaji PSH sekarang? 

 

Personel mySTEP adalah dibayar 

dengan kadar upah berdasarkan 

output kerja dan kadar seperti di 

dalam Jadual 1, Garis Panduan. 

Walau bagaimanapun, caruman 

KWSP dan PERKESO memberi 

faedah tidak langsung dalam 

sekuriti pendapatan masa hadapan 

dan perlindungan semasa bekerja. 

Kontrak 

 Bagaimana sekiranya Personel MySTEP 

ingin meletak jawatan dalam tempoh 

kontrak berlangsung? 

 

Personel boleh menamatkan kontrak 

personel dengan memberi notis 

bertulis sekurang-kurangnya: 

(i) Tujuh (7) hari bagi tempoh 



5 
 

Bil. Soalan Jawapan 

kontrak kurang dari enam 

(6) bulan; atau 

Empat belas (14) hari bagi tempoh 

kontrak yang melebihi enam (6) 

bulan. 

(Klausa 9 dalam kontrak) 

 Sekiranya Ketua Jabatan tidak berpuas hati 

dengan pencapaian personel MySTEP 

semasa tempoh kontrak, bolehkah personel 

MySTEP diberhentikan? 

Ketua Jabatan boleh menamatkan 

kontrak personel dengan memberi 

notis bertulis sekurang-kurangnya: 

(ii) Tujuh (7) hari bagi tempoh 

kontrak kurang dari enam 

(6) bulan; atau 

(iii) Empat belas (14) hari bagi 

tempoh kontrak yang 

melebihi enam (6) bulan. 

(Klausa 6 dalam kontrak) 

 Sekiranya personel dilantik selama 12 

bulan, adakah Akta Rahsia Rasmi 1972 

(Akta 88) perlu ditandantangi setiap bulan? 

Tidak, Akta 88 tersebut hanya perlu 

ditandatangani satu (1) kali sahaja 

dalam tempoh kontrak.  

 Adakah kontrak ini perlu dimatikan setem 

duti? 

Ya. Sebarang kos dan duti setem 

adalah di bawah tanggungan 

personel. 

 Siapakah pihak KERAJAAN MALAYSIA 

dan saksi yang boleh menurunkan 

tandatangan dalam kontrak (mukasurat 15) 

Sila rujuk gambar di bawah.  

Pengarah BKP 
Pengarah Negeri 
Pengarah Institut 

Pengarah Akademi 
Ketua Unit Bio Sabah 
Penguasa Limbongan 

Ketua Cawangan 
Personel / Ketua 
Cawangan yang 

menguruskan urusan 
personel 

Pengarah Bahagian / 
Ketua Cawangan 

Cawangan yang mana 
personel myStep 

ditempatkan 


